
				এই পাতাটির মুদ্রণ সংশোধন করা প্রয়োজন। 
প্রতিনিধি সভা স্থাপন করিয়া আদি সমাজের সঙ্গে বিবাদ আরম্ভ কবিয়া পরিশেষে যথেচ্ছাচারী রাজা হইয়া বসিয়াছেন। এই কথাতে কেশববাবুর প্রচারক দল আমাদেৱ উপর হাড়ে চটিয়া গেলেন।
মাসিক ‘সমদৰ্শ”। একদিকে বক্ততা আরম্ভ হইল, অপর দিকে ১৮৭৪ সালেৱ নভেম্বর মাস হইতে ‘সমদর্শী’ নামক ৰিভাষী এক মাসিক পত্রিকা বাহির হইল । বন্ধুগণ আমাকে তাহার সম্পাদক কৱিলেন । সুতরাং সাধারণের চক্ষে আমি এই দলেৰ নেতা হঈয়া দাড়াইলাম। সমদৰ্শনীতে আমরা কেশববাবুর কোনো কোনো মতের প্রতিবাদ করিতাম ও স্বাধীন ভাবে ধর্ম তত্বের আলোচনা করিতাম। সমদৰ্শী কিছুদিন চলিয়াছিল, পরে বন্ধ হইয়া গেল ; কিন্তু সমদৰ্শী দল রহিয়া গেল, এবং সমাজের কার্ষে নিয়মতািন্ত্র প্রণালী স্থাপনের জন্য যে আন্দোলন উঠিয়াছিল, তাহা চলিতে লাগিল। আর একটি নিরাশ্রয় মেয়ে। ভবানীপুর বাস কালের কতকগুলি পারিবারিক ঘটনা উল্লেখযোগ্য। এই সময়ের মধ্যে আমার সর্বকনিষ্ঠ কন্যা সরোজিনী জন্মগ্রহণ করে। দ্বিতীয় ঘটনা, একদিন আমি স্কুল হইতে আসিয়া দেখি, একটি নিৱাশ্রয় মেয়ে তাহার বোেচকা-বুচকি সহ আসিয়া আমার ভবনে অবতীর্ণ হইয়াছে, তাহার আর যাইবার স্থান নাই, সে আশ্রয় চায়। সে নিজের জীবনের একটি ইতিবৃত্ত বলিল, সত্য মিথ্যা ভগবান জানেন । মহা মুশকিল, পুরুষ নয় যে অঙ্গ এক স্থান দেখিতে বলিব । মেয়েছেলে, রাস্তায় দাড়াইতে বলিতে পাৰি না । বিশেষত প্রসন্নময়ী অতি দয়ালু ছিলেন, নিরাশ্রয় দীন দরিদ্রের প্রতি তাহার। দয়া দেখিয়া সকলে মুগ্ধ হইত। মেয়েটি আসিয়া “মা”। বলিয়া ডাকিয়াছে, আর যায় কোথায় ? অমনি তাহাকে কোলে টানিয়া লইলেন। অগ্রে ছিল লক্ষ্মীমণি, এখন আসিল এই মেয়ে, তাহার নিজের এক পুত্র ও চারি কন্যা বাদে আর দুইটি কন্যা বাড়িল । মেয়েটি প্রসন্নময়ীর আশ্রয়ে থাকিয়া গেল । শ্রীষ্টীয় হাই চার্চের সাহিত্য পাঠ । ভবানীপুর বাস কালের আর দুইটি স্মরণীয় বিষয় আছে। প্রথম, এই সময় একজন খ্রীষ্টীয় পাদরীর সহিত আমার বিশেষ বন্ধুতা হয়। তিনি হাই চার্চের বড় গোড়া ছিলেন। আমি তাহার ভবনে অনেক সময় যাপন করিতাম। উহার প্ররোচনায় আমি ঐ সময় হাই চার্চের অনেক পুস্তক পড়ি। তাহার মধ্যে জন হেনরী নিউম্যানের একখানি গ্রন্থ ( “এ্যাপোলোজিয়া প্রো ভিটা হুয়া” ) বিশেষ উল্লেখযোগ্য। এই পুস্তকখানি পড়িয়া আমি বড়ই উপকৃত হই। দুই-তিন মাস তাহার প্রভাব আমার মনে জগন্ধক ছিল। নিউম্যান কিরূপে সত্যাহুরাগ দ্বারা চালিত হইয়া ভ্রমে গিয়া পড়িলেন, তাহ দেখিয়া আমার মনে বিষাক্ষ
মিশ্রিত এক আশ্চর্যের অভাব হয় ।

